
NOTA TA' TRAŻMISSJONI 

minn: Is-Segretarju Ġenerali tal-Kummissjoni Ewropea, iffirmata mis-Sa 
Martine DEPREZ, Direttur 

data meta waslet: 25 ta' Novembru 2021 

lil: Is-Sur Jeppe TRANHOLM-MIKKELSEN, Segretarju Ġenerali tal-Kunsill 
tal-Unjoni Ewropea 

Nru dok. Cion: SWD(2021) 343 final 

Suġġett: DOKUMENT TA’ ĦIDMA TAL-PERSUNAL TAL-KUMMISSJONI 
SOMMARJU EŻEKUTTIV TAL-VALUTAZZJONI TAL-IMPATT Li 
jakkumpanja d-dokument Proposta għal Regolament li jemenda r-
Regolament (UE) 2015/760 fir-rigward tal-firxa tal-assi u l-investimenti 
eliġibbli, ir-rekwiżiti tal-kompożizzjoni tal-portafoll u tad- diversifikazzjoni, 
ir-regoli dwar is-self ta’ flus kontanti u regoli oħrajn tal-fondi u fir-rigward 
tar-rekwiżiti li jappartjenu għall-awtorizzazzjoni, għall-politiki ta’ 
investiment u għall-kundizzjonijiet operattivi tal-fondi Ewropej tal-
investiment fuq terminu twil 

  

Id-delegazzjonijiet għandhom isibu mehmuż id-dokument SWD(2021) 343 final. 

DOKUMENT TA’ ĦIDMA TAL-PERSUNAL TAL-KUMMISSJONI 

 

SOMMARJU EŻEKUTTIV TAL-VALUTAZZJONI TAL-IMPATT 

 

Li jakkumpanja d-dokument 

Proposta għal Regolament li jemenda r-Regolament (UE) 2015/760 fir-rigward tal-firxa 

tal-assi u l-investimenti eliġibbli, ir-rekwiżiti tal-kompożizzjoni tal-portafoll u tad- 

diversifikazzjoni, ir-regoli dwar is-self ta’ flus kontanti u regoli oħrajn tal-fondi u fir-

rigward tar-rekwiżiti li jappartjenu għall-awtorizzazzjoni, għall-politiki ta’ investiment 

u għall-kundizzjonijiet operattivi tal-fondi Ewropej tal-investiment fuq terminu twil 

Skeda tas-Sommarju Eżekuttiv 

Valutazzjoni tal-impatt dwar Proposta għal Regolament li jemenda r-Regolament 2015/760 dwar il-Fondi ta’ 
Investiment Ewropej fuq terminu twil 

A. Il-ħtieġa li tittieħed azzjoni 

Għaliex? X’inhi l-problema li qed tiġi indirizzata?  

Il-problema li qed jiffaċċja l-qafas regolatorju tal-ELTIFs hija adozzjoni baxxa. L-industrija tal-ELTIFs hija 
relattivament żgħira u hija kkonċentrata f’erba’ Stati Membri biss. Hemm potenzjal mhux sfruttat biex jiġi stabbilit 
kanal addizzjonali biex jiġi mobilizzat il-kapital għall-finanzjament ta’ proġetti fit-tul. Dan jaffettwa b’mod negattiv 
lis-sidien tal-proġetti, lin-negozji u lill-SMEs, lill-investituri u lill-maniġers tal-ELTIFs u jxekkel l-insegwiment tal-
għanijiet tal-Unjoni tas-Swieq Kapitali li jiġu stabbiliti sorsi aktar varjati ta’ finanzjament fit-tul fl-Ewropa.  

X’mistennija tikseb din l-inizjattiva?  

L-għan ewlieni ta’ din l-inizjattiva huwa li tgħin lis-suq tal-ELTIFs jilħaq skala suffiċjenti sabiex iwassal il-benefiċċji 
maħsuba għall-ekonomija tal-UE u għall-investituri Ewropej tal-proposta oriġinali.  

X’inhu l-valur miżjud tal-azzjoni fil-livell tal-UE?  

L-objettivi tar-Regolament ELTIF ma jistgħux jinkisbu b’mod suffiċjenti mill-Istati Membri waħedhom. Minħabba l-
iskala u l-effetti tal-objettivi, dawn jistgħu jinkisbu aħjar fil-livell tal-Unjoni. F’konformità mal-prinċipji tas-
sussidjarjetà u tal-proporzjonalità, ir-Regolament ELTIF ma jmurx lil hinn minn dak li huwa meħtieġ biex jinkisbu 
dawk l-objettivi. 

B. Soluzzjonijiet 

Liema għażliet ta' politika leġiżlattivi u mhux leġiżlattivi ġew ikkunsidrati? Hemm għażla 

ppreferuta jew le?  
Il-qafas regolatorju tal-ELTIF jistabbilixxi regoli dettaljati tal-fondi dwar l-assi u l-investimenti eliġibbli, id-
diversifikazzjoni u l-kompożizzjoni tal-portafoll, il-limiti tal-ingranaġġ u l-kummerċjalizzazzjoni. Din l-inizjattiva 
tesplora u tidentifika l-għażliet preferuti fl-oqsma li ġejjin: l-adozzjoni ta’ regoli ta’ fondi eħfef għal ELTIFs 
professjonali biss; It-tneħħija ta’ restrizzjonijiet għall-investituri biex ikollhom aċċess għall-ELTIFs; l-istabbiliment 
ta’ mekkaniżmu fakultattiv ta’ tieqa ta’ likwidità; u l-immirar tar-regoli tal-fondi restrittivi żżejjed li jillimitaw b’mod 
sproporzjonat l-univers ta’ investiment, l-istrutturi tal-fondi u l-istrateġiji ta’ investiment disponibbli. 

Min jappoġġa liema għażla?  
Il-partijiet ikkonċernati jikkritikaw ir-regoli tal-fondi ELTIF restrittivi żżejjed u jappoġġaw il-firxa usa’ tal-assi u l-
investimenti eliġibbli, l-iffaċilitar tar-regoli dwar l-istrutturar tal-fondi u l-insegwiment ta’ strateġiji ta’ investiment 
aktar varjati. Il-parteċipanti fis-suq huma wkoll favur it-tnaqqis tal-ostakli għad-dħul għall-investituri fil-livell tal-
konsumatur filwaqt li jiġu stabbiliti biżżejjed salvagwardji biex jipproteġu lill-investituri. 

C. Impatti tal-għażla ppreferuta 

X’inhuma l-benefiċċji tal-għażla ppreferuta?  

Il-proposta hija mfassla biex tagħmel l-ELTIFs aktar attraenti għall-maniġers u l-investituri. Il-maniġers se jkunu 
jistgħu jfasslu l-istrutturi tal-ELTIFs għall-istrateġiji ta’ investiment li jissodisfaw il-ħtiġijiet tal-investituri, u jiksbu 
kosteffiċjenzi. L-investituri se jkunu jistgħu jissodisfaw il-ħtiġijiet tagħhom ta’ tfaddil u investiment fit-tul. Iż-żieda 
fl-għadd ta’ investituri tippermetti li l-fondi jikbru fid-daqs u jilħqu ekonomiji ta’ skala. It-tneħħija ta’ proċeduri 
doppji u regoli inflessibbli tal-fondi se jnaqqsu l-ispejjeż għall-maniġers tal-ELTIFs. Il-bidliet proposti se jqiegħdu 
lill-ELTIFs f’pożizzjoni aħjar biex jiksbu l-objettivi oriġinali li jiġi stabbilit sors ġdid ta’ finanzjament fit-tul fl-Ewropa. 

X’inhuma l-kostijiet tal-għażla ppreferuta?  

Mhumiex mistennija impatti jew kostijiet negattivi ekonomiċi, soċjali jew ambjentali sinifikanti. L-impatti potenzjali 
tal-kostijiet fuq l-investituri, fuq l-ELTIFs u fuq il-maniġers tagħhom u fuq l-NCAs huma mistennija li jkunu 
negliġibbli. 

Kif se jintlaqtu n-negozji, l-SMEs u l-mikrointrapriżi?  

Ir-rieżami huwa mistenni li jkollu impatti indiretti pożittivi għall-finanzjament tal-SMEs u l-intrapriżi, l-infrastruttura 
soċjali u tat-trasport, u proġetti fit-tul li jikkontribwixxu għal objettivi ambjentali jew soċjali bħall-enerġija nadifa.   

Se jkun hemm impatti sinifikanti fuq il-baġits u l-amministrazzjonijiet nazzjonali?  
Ma huma mistennija l-ebda impatti sinifikanti. 

Se jkun hemm impatti sinifikanti oħra?  

Iż-żieda fl-għadd u fid-daqs tal-ELTIFs tista’ wkoll tidderieġi l-kapital lejn proġetti fit-tul iffukati fuq miri ambjentali 
jew soċjali, bħall-enerġija nadifa, l-infrastruttura jew il-faċilitajiet tal-akkomodazzjoni.   

D. Segwitu 

Meta se tiġi rieżaminata l-politika?   
Fi żmien ħames snin mid-dħul fis-seħħ tal-emendi għall-qafas legali.  

